KLENGE GUIDE VUN DER [SEXUELLER]
GESONDHEET AN DEM WUELBEFANNE VU
FRAEN, DEI FRAE* GAR HUNN
. MA NET NEMMEN!

[MA NET NEMME], WELL D’GESONDHEET SECH NET JUST OP D’SEXUALITEIT AN D’INDIVIDUE
BESCHRANKT, MA ENG GEMEINSAM VERANTWORTUNG ASS.

MA NET NEMME, WELL FRAEN* AN HIERER GANZER VIELFALT (U GESCHLECHTER A QUEERNESS)
KOMMEN

..MANET NEMME, WELL DE GUIDE SECH OCH U FLEEGEPERSONAL, PERSOUNEN AUS DEM PSY-
CHOSOZIALEN AN EDUCATIVE BERAICH, ASW. RIICHT

257¢|.cigale

Rosa centre d'information
Létzebuerg | gay et lesbien


https://www.facebook.com/CentreCIGALE/

Sait 2010 organisiert Rosa Létzebuerg asbl eemol am Mount en Treffen - d'Pink
Ladies Uucht -, dat lesbesche, bisexuelle, queere Fraen, Fraen, déi Frae gér hunn
a Fraen, dei sech Froen iwwer hier Sexualitéit stellen e gesellesche Kader bitt, fir
gemeinsam Aktivitéiten ze gestalten.

Sait 2016 organiséiert de schwul-lesbeschen Informatiounszentrum (CIGALE) re-
gelmeisseg Atelier'en zum Thema “Plaisirs et Sexualites”, déi op onerwaarte Suc-
ces gestouss sinn. D'Partizipantinne hunn e staarken Intérét manifestéiert an eis
bestategt, wéi wichteg Aktioune sinn, déi sech u Frae riichten, déi enger sexueller
Minoriteit ueghéieren.

Mir lee& Wert op eng feministesch a partizipativ Approche. Dat heescht, dass mir
déi concerneiert Persounen als Expert*innen ugesinn, wann et ém hiert eegent Wuel-
befanne geet. Mir riichten eis Aktivitéiten no de Bediirfnisser vun der Communauteit
abezéien eis op déi rezenteste Recherchen iwwer sexuell iwwerdrobar Infektiounen
(SI1) an d'Gesondheet vu lesbesch, schwule, bisexuellen, trans, intergeschlechtlech-
en a queeren Ménschen (LGBTIQ).

Persounen, déi dés Broschiir consultéieren, kénne ganz verschidde Selbstdefini-
tiounen hunn: lesbesch, bisexuell, queer, pansexuell, butch, fem, homosexuell,
asexuell, bicurious, aromantesch, questioning, net-heterosexuell, Fraen, déi Sex mat
Fraen (FSF) hunn, asw.

Mir riichten eis souwuel u cis weéi och un trans Fraen. Awer och u Persoune, mat
fléissendem oder net bindrem Geschlecht (gender-fluid, non-binary op en-
glesch), déi sech concerneéiert fille, wéinst hierer Anatomie oder well se sech mat
Définitiounen oder Représentatioune vum Weiblechen identifizéieren.

Mat déser Broschiir wélle mier interesséiert Persounen informéieren an zum Noden-
ken ureegen.

Mir wénschen dir vill Spaass beim Liesen...

..md net némmen!

Déi faarweg Begréffer ginn am Glossaire hannen an der Broschiir erkldert.




Hei geet et net dorém ze soen, dass Lesben eng Biologie fir sech hunn, ma fir d'Auswierkunge
vun de soziale Représentatiounen ze weisen, déi mat Geschlechterstereotypen an der dom-
inanter Cis-Heteronormativitéit verbonne sinn.

Dés sozial Représentatioun huet en Afloss op d'Siichtbarkeet / d’'Net-Siichtbarkeet vu Lesben
an op d'Sexualitéit vu Fraen. Wann a Broschiiren a Préventiounscampagnen keng Lesben, Bi-
sexueller a Fraen, déi Sex mat Fraen hunn représentéiert ginn, gétt domat en Deel vun der Bev-
élkerung ausgeklamert, deen eng duebel Diskriminatioun erfiert: eemol wéinst dem Geschlecht
an eemol weéinst der Sexualitéit, wat als Leshophobie defineiert gétt. (1)

D'Gesondheet vu Frae gétt op eng generell Mangier op Basis vun engem Mannlechkeetsmodell
erfuerscht. Stellt lech vir, wat dat fir Persoune bedeit, dei aus dem cis-heteronormative Kader
vu sexueller Gesondheet erausfalen. (2)

Gesellschaftlech a medizinesch Praktiken hu laang de Risiko vun der lwwerdroung vu Ges-
chlechtsinfektioune bei Fraen ignoreiert. Bis haut gi sexuell Praktiken téscht Fraen net als
richteg “Sexualakter” ugesinn, well keng (vaginal an heterosexuell) Penétratioun stattfénnt.
Vill Lesben, Bisexueller a Fraen, déi Sex mat Fraen hunn, si selwer déer Meenung. (3)

Dés Onsiichtbarkeet féiert zu Ongldichheeten, wat d'Gesondheet an den Acces zu Mesuren be-
tréfft. Dat alt erém, ka sech negativ op d'Wuelbefannen an de Gesondheetszoustand vun de
betraffene Persounen auswierken.Fir op eng Reduktioun vun de Risiken hinzeschaffen, misst
d'Sexualitéit vu Fraen am allgemengen, mat besonneschem Fokus op Lesben, Bisexueller a
Fraen, déi Sex mat Fraen, mei Visibiliteit kreien.




TEMOIGNAGEN DB BANN  JHWATEN ...

“Ech sinn 30 Joer al, wierken allerdéngs vu mengem Ausgesin hier vill méi jonk. Ah, an ech si
leshesch a liewen an enger monogamer Bezéiung mat enger Fra. Do virdrun hat ech och eng ho-
mosexuell Bezéiung, déi vill Joeren ugedauert huet. Ech hat mengem Fraendokter eng Fro gestallt,
bei déder et mer wichteg war, mat enger Persoun vum Fach geschwat ze hunn. Bei der Diskussioun,
déi doropshin entstanen ass, huet main Dokter et fir néideg empfonnt, dorop hinzeweisen, dass ‘ho-
mosexuell’ Erfahrungen dacks eng Phase sinn an dat net undauere muss. Eventuell géif ech meng
Meenung nach dnneren. Och iwwert meng momentan Fréndin, déi dat méi weiblecht vun eis zwee
ass, hat en seng Meenung: Dacks géif dee méi weiblechen Deel speiderhin seng Meenung anneren,
d'Saach net duerchzéien. Ech hat d'Gefill, als ganz Persoun ugezweifelt an net eeschtgeholl ze ginn.
Mai Liewen, an alles, wat ech sinn, gouf hannerfrot. D'Gefor, dass ee vu sengem Partner verlooss
gétt, besteet nu wierklech an all Zort vu Bezéiung. Ech gouf net eescht geholl, meng Froen trivial-
isiert. Amplaz mer ze antweren, gouf méi ‘Problem’ beldchelt. Ech sinn 30 Joer al, ech mengen,
aus der Phase-Phase sinn ech langst raus. Ausserdem denken ech, ass et net néideg ze erwahnen,

dass ech op der Sich no enger aneren Dokter sinn.

“Am Ufank vu mengem Rendez-vous hunn ech mech gutt gefillt. Si war professionell an heiflech,
an huet sachkénneg an onvirageholl par rapport zu leshescher Sexualitéit/Fruchtbarkeet gewierkt.
M dunn koum et zur der physescher Examniatioun an si hatt, menger Meenung no, kéinten vill méi
fein sinn. Si huet de Spekulum agefouert an ech hu mech direkt verkrampft. Si huet mech gefrot, ob
ech jemools Sex mat engem Mann hat. Ech sot, dass ech nach nie Sex mat engem cis Mann hat. Si
huet net no aneren Zorte vu Penetratioun gefrot - falls se dat gemaach hétt, hitt ech gesot, dass et
eng Zitchen hier wier. Si sot mer, dass ech mech einfach entspane sollt, ma huet awer net méi lues
gemaach oder Zait domat verbruecht, mech ze berouegen. Ech hu se gefrot, ob ech de Spekulum
selwer inséreire keint a si huet mech (scheinbar iwwerrascht) gelooss, ma se huet nees iwwerholl
fir de Spekulum opzemaachen an ech hu mech weinst der Péng verkrampft. Si war ongedélleg an
huet genervt gewierkt. Si sot mer, dass ech se ndischt géif gesi loossen an dass ech mech entspane
misst. Si schéngt geduecht ze hunn, dass ech e Faertaarsch oder express verkrampft wier.
D'Examinatioun huet VILL wéigedoen an ech hat de Rescht vum Dag Péng. Beim Bezuelen hun
ech hier gesot, datt ech nach weéi hun. Si sot: “Et deet mer leed, méa wanns de e Bebé wells, wiers
de mat dder selwechter Saach beim Befruchtungsprozess eenz gi mussen.” Ech hu rosen d'Praxis
verlooss.”



Lesben, Bisexueller a Fraen, déi mat Frae Sex hunn gi manner dacks bei e Gynéco-
logue oder eng Gynécologin wéi heterosexuell Fraen. (4) Engersaits, well se sech
manner concerngiert fille, well se manner op Verhiitungsméttelen zeréckgréifen an
ee mei spéiden Acces zu Schwangerschaft hunn; anererséits well et gynécologesche
Cabinet'en un Informatiounen iwwert d'sexuell a geschlechtlech Vielfalt mangelt,
oder d'Cabinet’en et zumindest net direkt kommunizéieren.

D'Visite bei Gynécolog™inne kénne sech als onangenehm erausstelle wann... (5)

- d'Sexualitéit an d'Froen, déi gestallt ginn, op Verhiitung a Schwangerschaft
reduzeiert ginn.

- dat medizinescht Personal d’Aart a Weis, wei eent déi eege Sexualitéit aus-
liewt, kommentéiert a se 2.B. als ze “extravagant” bezeechent.

- 'Ukénnegung vun der Homosexualitéit beldchelt gétt.

- d'Ennersichung ouni Riicksiicht op d'Wuelbefanne vun der Patientin ge-
maach gétt. Zb. andeems e Spekulum benotzt gétt, deen net u Fraen,
adapteiert ass, déi keng vaginal Pénétratioun praktizéieren.

- ('Patientin sech net traut, déi eegen Homosexualitéit praiszeginn aus
Angscht viru Sigmatisatioun.

- dei gynécologesch Cabinet'en a Gesondheetszentren keng spezifesch Me-
suren huele, fir trans Persounen. Z.b. Dépliant'en iwwer Schwangerschaft-
sofbroch oder Menstruatioun, déi sech némmen u cis Fraen adresséieren -
dobéi kénnen och verschidden trans Manner concernéiert sinn.



- d'Sexualerzeiung sech op eng verallgemengernd Vue op LGBT+ Aspekter bes-
chréankt, ouni dei spezifesch Schwiergekeeten a Betruecht ze zéien, mat deene Les-
ben, Bisexueller, queer Fraen, trans an intergeschlechtlech Persounen konfrontéiert
sinn.

- medizinesch a psycho-sozial Formatiounen LGBTIQ-Aspekter ausschigissen.



https://gynandco.wordpress.com
http://www.asso.medecinegayfriendly.fr
http://www.viensvoirledocteur.com

All Persoun huet d'Recht drop, ouni Stigmatisatioun kénnen iwwert de Gesondheetssys-
tem informéiert ze ginn, fir de beschte Choix fir sech kénne ze treffen. Zu Létzebuerg géllt
d'Gesetz “Loi du 24 juillet 2014 relative aux droits et obligations du patient”. Doniewt
gétt et sait Januar 2015 e Gesetz iwwert d'Gléichstellung am Bestiednis an d'Adoptioun fir
“gldichgeschlechtlech Koppelen™. Fir Froe, bei deenen et m d'Diskriminatioun geet, muss
eend"” Loi du 28 novembre 2006 sur ['Egalité de Traitement™ erunzéien.

www.cet.lu

www.sante.public.lu

Um internationale Niveau huet d'Weltgesondheetsorganisatioun (WHO) de 17. Mee 1990
d'Homosexualitéit vun der Léscht vun de mentale Krankheete erofgeholl. Bis haut ass
dTrans™identitéit nach mmer an der Classificatioun vun der WHO virzefannen. Fir 2018
sinn allerdéngs Annerunge virgesinn. Wat d'sexuell Gesondheet betréfft, gétt dWHO déi
folgend Définitioun:

“Sexuelle Gesundheit ist ein Zustand des korperlichen, emotionalen, mentalen und sozialen
Wohlbefindens in Bezug auf die Sexualitdt [...]. Sexuelle Gesundheit setzt eine positive und
respektvolle Haltung zu Sexualitat und sexuellen Beziehungen voraus sowie die Moglich-
keit, angenehme und sichere sexuelle Erfahrungen zu machen, und zwar frei von Zwang,
Diskriminierung und Gewalt. Sexuelle Gesundheit lasst sich nur erlangen und erhalten,
wenn die sexuellen Rechte aller Menschen geachtet, geschiitzt und erfiillt werden.”

D'Sexualitéit stellt en heterogene Berdich duer. (6) Wann Individuen hier Sexualitéit op
eng autonom Aart a Weis géréiren, ass den Acces zu Soin'en an d'Reduktioun vu sexuelle
Risiken eng gedeelt Responsabilitéit mat &ffentlechen Intitutiounen.Fir eng global Vue op
d'lesbesch Sexualitéit a d'Gesondheet vun de Fraen ze hunn, déerf net vergiess gin, déi div-
ers sozial Situatiounen ze considéréieren - d'Gehalt, d'Immigratiounn, eng Behénnerung,
oder den Alter - déi eis Identitéit gestalten an zu Diskriminatioun an engem ongldichen
Acces zu Soin'e baidroe kénnen,



http://cet.lu/lb/
http://www.sante.public.lu
http://www.holaafrica.org

D'Aart a Weis fir sech selwer ze définéieren ka je no Kontext, Interaktioun, perséin-
lecher Situatioun a Comfort-Zone vum Individuum varigieren.

Verschidde Fraen stellen hier lesbesch, bisexuell oder queer Identitéit no vir. An en-
ger Gesellschaft, an daer Fraen, déi zu enger sexueller Minoriteit gehéieren, dacks
iwwersi ginn, kann et Halt an Unerkennung gi, sech mat engem Grupp Zidentifizéie-
ren, sech austauschen a gemeinsam Erfahrungen deelen ze kénnen. Verschiddener
vun hinnen hunn e laange Wee am Prozess vun der Selbstbehaaptung hannert sech:
de Coming-out, a sech als lesbesch, bisexuell oder queer ze bezeechnen, ass in-
tégrale Bestanddeel vun hierer sozialer an/oder politescher Identitéit. (7)

De Coming-out ass net obligatoresch an all Persoun décideiert, ob se ee maache
wéll a bei wiem.

Verschiddener wélle sech kengem Label zouuerdnen, bei anere bestémmt de Kon-
text an d'Gefill vun der Secherheet, ob se hier Identitéit enthiille wéllen oder net. Da
ginn et nach dier, déi sech net mat enger Kategorie identifizéire wéllen, mé éischter
opgrond vun hiere sexuelle Praktiken oder hierer sexueller/affektiver Unzéiung.

D'sexuell Orientéirung ass keng rigide |dentitéit, mé éischter fléissend. Sexuell, ro-
mantesch an affektiv Praktiken a Preferenzen kénne sech dat ganzt Liewe laang
anneren an all Persoun ka verschidden Episoden duerchliewen, déi net verhénneren,
dass déi eegen Aart a Weis, fir seng Sexualitéit ze liewen, unerkannt a respektéiert
gétt. Schlussendlech ass et egal wéi ee sech définéiert. Dat Wichtegst ass, dass ee
sech wuelfillt.


http://www.cigale.lu

Sai Coming-out eréischt spéit ze maache, kann dozou féieren, dass ee sech alleng an
isoléiert fillt, virun allem bei Fraen, déi laang an enger heterosexueller Bezéiung waren
mat oder ouni Kanner.

Dacks verléiere si hiert sozialt Netzwierk, firwat et wichteg ass, mat Fraen ze sozialiseie-
ren, déi Ahnleches erliewt hunn. Dés Reseau'e bidden e Raum, fir sech auszedrécken
an Ennerstétzung ze fannen. Op Froe g&tt hei mat Wohlwollen, Respekt an ouni Uerteel
reagéiert.

Wat heescht “dei ¢ischte Keier”? Weini ass et souwdit? Eng Persoun, déi wahrend hierer
Pubertéit kee Sex huet oder kee Vierwstz weist, hier Sexualitéit mat anere Persounen ze
erfuerschen (wuel verstane mat enger Persoun vum “anere Geschlecht”), gétt als “net
normal” ugesinn. Et gi Leit, déi eréischt spéit sexuell aktiv ginn, anere scho méi frei. Bei
verschiddene war dat sexuellt Interesse an der Puberteit villdicht heterosexuell, nodeems
se awer méi spéit (mat 25, 38, 43, 56, 63 Joer) e Coming-out gemaach hunn, entdecken
se hier Sexualitéit an hiere Kierper op eng komplett nei Aart a Weis.

Désen Drock geet am Erwuessenenalter weider a ka sech negativ op d'Wuelbefanne vu
verschiddene Persounen auswierken. Och wa lesbesch, bisexuell a queer Fraen (deelweis)
der “Zwangsheterosexualitéit” (8) entkommen, kénnen och si dem Drock ausgesat sinn,
ze flirten, en “erféllt” Sexualliewen ze hunn oder e*eng Partner*in ze fannen.


http://www.gay.lu

Asexualitéit bedeit d'Ofwiesenheet vu sexueller Attraktioun anere géigeniwwer, on-
ofhdngeg vun hierem Geschlecht.

Aromantik bedeit d'Ofwiesenheet vu romantesche Gefiller anere geigeniwwer, onof-
hangeg vun hierem Geschlecht.

Verschidde Persounen si souwuel asexuell wei aromantesch.

Eng asexuell Persoun ka sech als lesbesch, homoromantesch, biromantesch, panro-
mantesch, queer, hetero oder ndischt dovun définéieren. Och eng aromantesch Per-
soun ka sech als leshesch, bisexuell, pansexuell, queer, hetero oder ndischt dovun
défingieren.

Asexualitéit an Aromantik ginn némme seelen thematiséiert, wann et em sexuell
Gesondheet geet. Dobdi geet et bei sexueller Gesondheet och ém d'Wuelbefannen,
d'Gefiller an d'Fortpflanzung. Ausserdeem kann eng asexuell Persoun och an enger
Bezéiung sinn an, aus wéienge Grénn och émmer, sexuell Relatiounen hunn.
D'Asexualitéit ass weder eng Pathologie, nach d'Konsequenz vun engem Trauma.
Genau wéi een net leshesch “gétt” no engem sexuellen lwwergréff, sou “gétt” een
och net asexuell, well een onbefriddegende Sex hat!



https://asexyletzebuerg.wordpress.com

Et gétt genausou vill verschidde Kierpere wei et Ménschen op der Welt gétt. D'Ge-
siichts-, Kierper-, a Kappbehoerung sinn en Deel dovun. Verschidde Fraen hunn e
puer Hoer, verschiddener guer keng, anerer e Schnurres (jo, jo, och cis Fraen), an
nach anerer e Baart. Dat hinkt net noutgedronge mat enger hormoneller Feelfunk-
tioun zesummen (a firwat wier dat eng Feelfunktioun®!). £t gétt kee representative
Prototyp vun “DER Fra”. Genau wei och d'Faarw vun den Hoer oder d'Textur vun der
Haut, dnneren sech och d'Behoerung an de Kierper am Laf vum Liewen.

Eis Gefiller a Bediirfnisser kénne vu Partner*in zu Partner*in variéieren, je no eisen
Erfahrungen. Et gi keng virgeschriwwe Reegelen, wat een a weiengem Moment
empfanne soll. Eis Gefiller a Bediirfnisser kénne sech och wahrend dem Sex veran-
nerena “Stop” ze soen zu Praktiken oder Situatiounen, déi eis net geheier sinn, ass
absolut legitim.

Eng positiv Astellung par Rapport zu Sex ze hunn, bedeit net, musse mat jidderengem
ze schlofen oder zu all Moment Loscht ze hunn! Eng positiv Astellung bedeit, dass
ee seng perséinlech Limite kennt, déi vu senge Sexualpartner*inne respektéiert, an
doriwwer kommunizéiert gétt, wat engem gefallt, weieng Fantasien een huet, mi
och, wat engem Angscht mécht, ouni mussen ze faerten, &nner Drock gesat oder
jugeiert ze ginn,


http://cid-fg.lu

Wat wélle Lesben? Dat hankt vun all Persoun an hieren Erfahrungen of. Et ginn
der dei, genau wei verschidden hetero Fraen, eng Famill grénne wéllen: alleng, an
enger Koppel oder an anere Konstellatiounen. Anerer wélle Single bleiwen an/oder
geleeéntlech Forme vu Sexualitéit mat engem™r oder méi Partner*inne liewe, mat
oder ouni emotionaler Bindung. Dei eenzeg Konstant an deem Ganzen: de Respekt
an d’Zoustémmung vun alle Partner*innen!

Trauregerweis bestinn och téscht Fraen, dei Sex mat Fraen hunn, Lesben a Bisexuel-
ler Muechtverhaltnisser, déi zu Gewalt an der Bezéiung féiere kénnen. Dés Gewalt-
formen hu Spezifiteiten, déi mat der cis-heteronormativer Gesellschaft zesummen-
hanken: Undroung vun engem forcéierten Outing duerch de*d'Partner*in, Gewalt
géint bisexuell Fraen, déi énner Drock gesat gi, “sech ze entscheeden”, Demiite-
gung vum*vun der trans Partner*in. Dés Gewaltformen &nnerleien dhnlecheche
Mechanisme wei deenen, déi an heterosexuelle Bezéiungen erliewt ginn.



https://fed.lu

Fraen, dei net exklusiv heterosexuell sinn, hunn e méi héije Risiko, eng sexuell iww-
erdrobar Infektioun ze kréien. Eng am Joer 2008 a Frankriich duerchgefouert Etude
huet gewisen, dass 12% vun de Fraen, déi homosexuell Praktiken haten, innerhalb
vun de fénnef Joer virun der Etude eng sexuell iwwerdrobar Infektioun kruten. Bei de
Fraen, déi ausschliesslech heterosexuell Rapport'en haten, waren et némmen 3%.
9)

Et géllt ze erwihnen, dass e staarke Informatiounsmangel existéiert par rapport zu
(sexueller) Gesondheet vu Fraen, déi Sex hu mat Fraen. D'Fuerschungsresultater
varigieren je no befrote Persounen a Méthodologien.




Sexualpraktiken téscht Frae si ganz divers an hanke vun de Bedirfnisser an Dy-
namiken téscht de jeweilege Persounen of. Emmer dann, wa Kierperen a Kontakt
mateneen trieden an et zu engem kierperleche FlEssegkeetsaustausch kénnt duerch
Reiwung mat den Hann, de Fangeren, dem Mond oder Objet’en, kann et zur lwwer-
droung vun enger Infektioun kommen.

Dése Risiko ass mei oder manner heich je no Infektioun a Sexualpraktik. Verschid-
den Infektioune kénne sech duerch en einfache Kontakt vu Schlaimheit iwwerdroen
(de ménschleche Papillomavirus, den Herpesvirus) oder duerch d'Blutt (Hépatite C).
Doduerch kann den Undeel u vaginale Bakterien, Hepatite C an Herpes bei Fraen, déi
Sex mat Fraen hunn, mei héich sinn, weéi bei heterosexuelle Fraen. En Ustiechungs-
risiko mat HIV ass minimal, ma net inexistent, firwat et wichteg ass, wéhrend der
Regel opzepassen. (4)

D'Praktike vu Cunnilingus, oral-analem Sex, Fisting oder Sexmaterial (Sextoys,
Strap-on) net ze waschen, bréngen en Ustiechungsrisiko mat sech.

Dobii kénnt, dass verschidde Fraen, dei Sex mat Fraen hunn, de cis-hétéronorma-
tive Kader verloossen: se hunn am Laf vun hierem Liewen méi Sexualpartnerinnen,
praktizéieren Polyamorie an/oder hu mei wei een*eng Partner*in zuglaich, se ginn
gischter sexuell aktiv an/oder erfuerschen e méi grousse Repertoire u Sexualprak-
tiken (Gruppesex, BDSM).

Dat bekannst Verhiitungsméttel ass de Kondom, deen dacks mat heterosexuelle
Praktike a Verbindung gesat gétt. Dobai ginn et vielfalteg Protectioune fir Fraen,
déi Sex mat Fraen hunn, Bisexueller a Lesben. Verschiddener kénne souguer selwer
hiergestallt ginn.

- Digue dentaire: d'Dingue Dentaire (och nach: Oralschutz- oder Leckduch) gétt
benotzt, fir sech viru sexuell iwwerdrobare Krankheeten ze schiitze, wann e Kontakt
téscht Mond a Vulva, Vagina oder dem Anus ass, souwei och bei der Schéierstellung
(Vulva widder Vulva). De CIGALE verdeelt gratis Leckdicher!

- De méannlechen oder externe Kondom: Verhénnert d'lwwerdroung vu Bak-
terien, Champignon'en a Parasiten wahrend sexuelle Rapport'en. Fir all wwergang
“anal-vaginal-Mond”, onohangeg vun der Reihefolleg, gétt ugeroden de Kon-
dom ze wiesselen. Kondomer gétt et a verschiddenen Deckten, d'"x-tra™'en ginn
haaptsachlech beim Analsex oder vu Sexworkeren verwend. Klassesch Kondomer
sinn gischter u vaginal Pénétratioun adaptéiert.

Kondomer kénnen och benotzt gi, fir Leckdicher hierzestellen!

- De weiblechen oder interne Kondom/Femidom: Duerch dés Alternativ
kann eviteiert ginn, dass de Kondom gewiesselt gi muss, wann de*d'Partner*in oder
Partner*innen dee selwechte Sextoy verwend(e) wei ee selwer.

- Handchen aus Latex, Vinyl, pudderfrdiem Gummi: Gi beim vaginalem an/
oder analem Fisting benotzt, fir bei Mikro-Fissuren ze vermeiden, dass Bakterien iw-
werdroe ginn. Fir déi, déi Handchen net gér hunn, ginn et och Fanger-Protectiounen.

- Gleitméttel: Gel op Waasser- oder Silikonbasis, dee Penetratiounen erliichtert an
helleft vaginal oder anal Verletzungen ze vermeiden. Et siew drop higewisen, dass
fetteg Gel'en wéi Vasiling inkompatibel si mat Latex.

Verschidde Persoune verhiite systematesch mat all Sexualpartner*in, anerer je
no Situatioun a Sexualpraktik. Nach anerer entscheede sech, keng ze benotzen.
D'Grénn dofir kénne variéieren: net wéllen d"Stémmung ze ruingieren oder verklem-



mt ze wierken; sech net ze trauen, de*d’Partner*in drop unzeschwétzen; Onwéssen
doriwwer, wei se benotzt ginn; mangelnd Selbstbewosstsin; sech ze schummen;
dass engem d'Protectiounen ze deier sinn asw. Onofhdngeg vum Grond sollten eis
Partner*innen an d'Décisioun mat abezu ginn. Emmerhin ass et wichteg, op sech
selwer an dei aner opzepassen.



http://www.safersex.lu
http://www.dimps.lu

Dés Broschilr riicht sech u Fraen, déi Sex mat Fraen hunn. Dovu si verschiddener cis,
anerer trans. Vu dass Kierpere ganz énnerschiddlech sinn, ass et wichteg iwwer déi
Verhiitung nozedenken, déi am Beschten dozou geegent ass, sexuell iwwerdrobar
Infektiounen an ongewollt Schwangerschaften ze verhénneren. Ausserdeem kann
eng Fra, déi Sex mat Fraen huet och mat cis oder trans Ménner schlofen. De Méi-
glechkeete si keng Grenze gesat! (10)

Fir verschidde Kierperdeeler (Genitalien, Brescht, Uewerkierper) ze bezeechnen,
ass et wichteg, e Vocabulaire ze benotzen, dee respektvoll ass géigeniwwer der
jeweileger Persoun. Sou kann den Dialogue an d'Vertrauen téscht Fleegepersonal a
Patient™innen geférdert ginn.



http://www.genrespluriels.be
http://www.espacesantetrans.fr

Wann een iwwer Sexualitéit schwétzt, kénnt een net dolaanscht iwwer Schwangerschaften ze
schwitzen, egal ob gewollt oder net. Fir Fraekoppelen ass et méiglech, op PMA (procréation
meédicalement assistée) zeréckzegraifen. Am Moment gétt et nach kee legale Kader, mé d'Re-
gierung schafft un engem Gesetzesprojet iwwer d'Ofstamung. D'Gesetz, esou wei et am Moment
existéiert, gesait keng automatesch Unerkennung vum sougenannten “net-biologeschen” Elter-
endeel vir. Dat bedeit, dass deen Elterendeel, deen net sii genetescht Material zu der Concep-
tioun vum Kand béigedroen huet, iwwert eng Adoptionsprozedur fuere muss.

Opgrond vun de verschiddene Kierperen a sexuelle Relatiounen, ass de Risiko/d'Chance grouss,

op eng “natierlech” Aart a Weis schwanger ze ginn, och fir lesbesch, bisexuell an queer Fraen
(wéi och fir verschidden trans Manner!) All Persoun muss fir sech selwer entscheeden, ob se
wéll eng Schwangerschaft fortsetzen. Zu Létzebuerg ass de Schwangerschaftsofbroch duerch
d'Gesetz vum 17. Dezember 2017 gereegelt.



http://www.planningfamilial.lu
http://www.maternite.chl.lu

Hei hu mer iech eng kleng lwwersiicht vun Initiativen zesummegestallt, déi de Fokus op d'Auton-
omie an d'Selbsthestémmung par rapport zum Kierper an der Sexualitéit leeén.

Humorvoll gestalteten, ausfeierlechen a feministesche Sensibiliséierungs-Site iwwer d'Sexual-
iteit vu Fraen, déi Sex mat Fraen hunn

www.klamydias.ch
Site iwwer sexuell Gesondheet vu Fraen, déi Sex mat Fraen hunn mat Sensibiliséierungsmaterial
an zweesproocheg Broschiiren (FR/DE oder (FR/IT), déi kénnen erofgeluede ginn

Thematesch Kaarte fir FSF iwwer sexuell iwwerdrobar Infektiounen, de Coming-out, Bezéiungen,
Drogekonsum, Gewaltformen. D'Material kann erofgeluede ginn

Zesummestellung vu sélleche Ressourcen: Broschiire, Video'en, Emfroe, Rapporten... Op FR,
DE, IT, EN

www.commentcavalesfilles.yagg.com

Videoscampagne ronderém Gesondheet, Sexualitéit a lesbesch Visibilitéit
www.lesbengesundheit.de

Zesummestellung vu Ressourcen iwwert déi generell Gesondheet vu Fraen, déi Sex hu mat Fraen

usivitaeten.d
Feministeschen Info-Site iwwert d'Wuelbefannen an d'sexuell Gesondheet, iwwer feministesch
a lesbesch Pornographie, Sexualerzéiung, asw.



http://www.flash-info-fouffes.fr 
http://www.klamydias.ch 
http://www.lecrips.net/ 
http://www.sante-plurielle.ch
http://www.commentcavalesfilles.yagg.com 
http://www.lesbengesundheit.de
http://www.sexclusivitaeten.de
http://www.frauengesundheitszentren.de 
http://www.frauengesundheit.at 
http://www.sante-sexuelle.ch

BDSM “Bondage, discipline, dominance and submission, sadomasochism” si Prak-
tiken, dei Dominatiounsspiller mat kloer definéierte Rollen a Coden téscht Persounen
beinhalten, déi domat averstane sinn.

Butch/Fem Selbstbezeechnungen, déi vu verschiddene Lesbe benotzt ginn. Si bes-
chreiwen d'Geschlecht bzw. de Geschlechtsausdrock vun deene Lesben. D'Butch'e
sinn dacks dei, dei méi “mannlech” wierken. Wahrend si sech um Spektrum vun
de “female masculinities™ situéieren, situgieren sech Fem'en gischter um Spek-
trum vun de Weiblechkeeten. Je no Kontext an/oder Militant*inne kénne Butch'en a
Fem'en innerhalb vun der lesbescher Communauteéit diskrimineiert ginn: Butch'e gétt
virgeworf, sech mannlech a sexistesch Coden unzeeegnen; de Fem'en, weiblech Ste-
reotypen ze reproduzeieren an domat dem ménnlechen Aen ze gefalen. Emgekeiert
ginn Butch/Fem-Expressiounen awer och heiansdo célebréiert: d'Butch'e ginn als
déi ugesinn, dei d'Bild vu Weiblechkeet an eiser sexistescher Gesellschaft héllefen
ze hannerfroen; d’Fem’en als dei, dei weiblech Identiteiten valoriséieren an enger
Gesellschaft, dei dem Ménnleche méi Unerkennung gétt.

Cis Persoune, bei deenen d'Geschlechtsidentitéit an de Geschlechtsausdrock
gischter oder vollstanneg deem Geschlecht entspriechen, dat hinne bei der Gebuert
z0ugewise gouf,

Trans Persoune, bei deenen d'Geschlechtsidentitéit an de Geschlechtsausdrock net
(ausschliesslech) deem Geschlecht entspriechen, dat hinne bei der Gebuert zouge-
wise gouf,

Cis-hetéronormative Modell Laut déser Vue op d'Gesellschaft, entspriechen
Heterosexualitéit a Cis-Geschlechtlechkeet der Norm. Dése Modell gétt als “nat-
ierlech” an “normal™ ugesi, well en implizéiert, dass cis Ménner a cis Fraen sech
erganzen, .a. och zu Reproduktiounszwecker. Dés Virstellung ass problematesch,
well se suggéréiert, dass et just zwee Geschlechter gétt an dés sech géigesaiteg
unzeien. Sou gi vielfalteg Forme vu Geschlecht ausgeblend, souwei och aner Forme
vu sexueller a romantescher Unzéiung. Persounen, déi désem Modell entspriechen,
hunn eng privilégieiert Positioun, well hier Sexualiteit, hiert Geschlecht, hiere Ges-
chlechtsausdrock an hier Genitalien nie a Fro gestalt ginn.

Fraen* Am Titel vun déser Broschiir gouf “Fraen” mat engem Stéerche * geschri-
wwen. Dése klenge Staer verweist op eng Auswaitung vun der Definitioun vu “Fra”.
D'Symbol, dat aus der Informatik kénnt, steet fir Vielfalt a gouf ursprénglech vun
trans Persoune benotzt, fir de Sénn, deen dem Prafix/der Ofkierzung “trans” zou-
geschriwwe gétt, ze diversifigieren. Am Daitsche benotzt een éischter Trans*, am
Fransgischen éischter trans’. De Gebrauch vum Stderchen huet sech iwwert d'Zait
gewandelt: Am Ufank as et drém gaang, ze weisen, dass et net némme cis Frae, ma
och trans Frae gétt. Verschiddener verziechten op de Stéaerche, well se der Meenung
sinn, dass trans Fraen och Fraen (ouni *) sinn.

Fisting Sexualpraktik, déi dora besteet den Anus oder d'Vagina vum*vun der Sex-
ualpartner*in mat der Fauscht ze pénétréieren. Weinst de Mikrofissuren, déi dobii
entstoe kénnen, ass et rootsam Gleitméttel an Handchen ze benotze, fir sech virun
Ustiechungen ze schiitzen.

Fraen, déi Sex mat Fraen hunn (FSF) D’Formulatioun “Fraen, déi Sex mat Fraen
hunn” ermeéiglecht et, sech net just op d'(z.B. lesbesch) Identitéit vun der Persoun
76 beschranken, md sech fir dat sexuellt Verhalen an d'Attraktioun/d'Begehren ze
interesseieren. Sou si bei déser Terminologie och heterosexuell Frae matgemengt,
déi heiansdo Sex mat Fraen hunn. D’Formulatioun kann och héllefrdich sinn, wann ee
mat Persounen aus anere Lanner ze dinn huet, déi net onbedengt mam LGBTIQ-Vo-
cabulaire vertraut sinn.

Genderfluid/non-hinary (fléissend/net-bindr Geschlechter) Persoune
mat fleissendem/net-hindrem Geschlecht erkenne sech weder an engem mann-
lech-weibleche Geschlecht erém, nach an der Geschlechterbinaritéit. Oder se iden-
tifizéieren sech op eng verdnnerbar, net-gefestegt Aart a Weis mat deem engen
oder anere Geschlecht. Verschidde Persounen mat flgissendem oder net-bindrem
Geschlecht identifizéiere sech als trans, anerer net.



Genderstereotypen Ennert engem Stereatyp versteet een e starrt Bild. Bei Ste-
reotypen, déi un d'Geschlecht gebonne sinn, handelt es sech &m Biller, déi Persounen
op hier Genitalien reduzéieren an opgrond dovu bestémmt Verhalensweisen a Kom-
petenzen zouschreiwen. Dés Stereotypen, déi d'Biologie als Vierwand huelen, sinn
eng sozial Konstruktioun a schranken Liewenschoix'e vun de Leit an. Als Beispill
Frae si schlecht an der Mathe, Manner kénne sech net m Kanner kémmeren,
“ménnlech” Lesben wélle Manner sinn, Einhdrner fuerze Reebéi, asw. Dobéi kénnt
d'’Asymmetrie téscht dem Mannlechen an dem Weiblechen: Aktivitéiten, dei Manner
zougeschriwwe ginn, gi méi gewaertschatzt.

LGBTIO Et gi verschidde Schreifweise vum Akronym LGBT, LGBT+, LGBT*,
LGBTIQA... Verschidde Persounen fannen dés Akronymer problematesch, well se
Sexualpraktiken, Identitéiten a Kampf, déi net vill mateneen ze dinn hu, regroupéie-
ren. Fir eis awer ass den Akronym eng Aart a Weis, fir ze kommunizéieren a Per-
sounen ze benennen an ze visibiliséieren, déi net der Cis- an Heteronorm entspriech-
en.Dat heescht net, dass mir Expert*innen an alle Berdicher sinn, mé dass mir eis
solidaresch mat Persoune weisen, déi dem Spektrum vun der sexueller, kierperlech-
er a geschlechtlecher Vielfalt ugehgieren.

Menstruatioun an Endométriose Och wann et an der Medizin an an der Biologie
prézis Deéfinitiounen vun der Dauer an dem Rhythmus vun der Menstruatioun ex-
istéieren, gétt et an der Realitéit keen uniformen Oflaf. Verschidde Persoune kréien
hier Reegel net all Mount um selwechten Dag. Dat ka vielfalteg Grénn hu wei .B.
Stress, d'Erndhrung, d'Liewensweis oder en emotionale Schock.

Bei der Endometriose dogéint handelt et sech em eng chronesch Krankheet, dei &.a.
dozou féiert, dass ee wahrend der Reegel ganz vill Péng huet. Wend dech am Zweif-
elsfall un eng Vertrauenspersoun oder u medizinescht Personal. D'Endomeétriose
ass laang Zait weineg erfuerscht bliwwen. Feministesch Organisatiounen hunn drop
higewisen, dass de Budget fir Recherche a Behandlung vun Endomeétriose minimal
ass, wann een d’Konsequenze bedenkt, déi dés Krankheet fir d'Gesondheet vun all
Persoun huet, déi hier Reegel kritt. Wiere Manner betraff, sou verschiddenen hier
Meenung, wier scho laang en Heelméttel fonnt ginn.

An der Téschenzait organiséiere sech Eenzelpersounen an Organisatioune, fir iwwert
de Sujet ze informéieren

http://info-endometriose.fr
http://www.endometriose-vereinigung.
http://www.eva-info.at
https://www.endometriosis-uk.or.
http://www.endometriosi.it
http://mulherendo.pt

Polyamorie Et schwitzt ee vu Polyamorie, wann eng Persoun a méi wéi eng
Persoun zum selwechten Zaitpunkt verlgiwt ass. Se ka mat verschiddenen oder
jidderenger vun dése Persounen sexuell Relatiounen hunn. Genau wéi oppen oder
net-monogam Bezéiunge, widdersprieche polyamouréis Relatiounen der Virstellung
vun der exklusiver Koppel, déi op zwou Persoune beschrankt ass. All Persoun muss
fir sech selwer décidéiere, wéieng Bezéiungs-Form hier am beschte [4it. Déi jewei-
leg Modaliteite musse mat de Partner*innen beschwat a Reegele festgeluecht ginn,
déi jidderengem seng Grenzen respekigieren.

Sexuell Minoritéiten Domat si Persoune gemengt, déi sech selwer net mat der
sexueller Norm identifizéieren an déi net déi selwecht Rechter hu wei heterosexuell
Persounen. Sexuell Minoritéite si Persounen, déi vun der Gesellschaft als ofweech-
end ugesinn, an doweinst marginaliséiert ginn. Dat implizéiert eng gesellschaftlech
Onsiichtbarkeet, manner Privilegien an heiansdo och d'Erliewe vu verschiddene
Forme vu Gewalt.

Strap-on Sexspillsaach, déi um Niveau vun der Vulva gedroen gétt a mat déer
den*d"Sexualpartner*in penétréiert gi kann.


http://info-endometriose.fr 
http://www.endometriose-vereinigung.de
http://www.eva-info.at 
https://www.endometriosis-uk.org
http://www.endometriosi.it
http://mulherendo.pt

Eis Equippe empféankt dech op I&tzebuergesch, franséisch, daitsch an englesch am
Centre d'Information Gay et Lesbien.

info@cigale.|
0035226190018

3, rue des Capucins
[-1313 Luxembourg

www.cigale.lu
(allgemeng Informatiounen)

www.gay.lu
(Kalenner vun all eisen Aktivitéiten an Evenementer)

0 ntre d Information t L Eshien

Coordinatrice vun der Broschiir:
Enrica Pianaro

Dés Broschiir gouf vum Centre d’Information Gay et Leshien (CI-
GALE) ausgeschafft. Se ass aus der Feststellung eraus entstanen, dass
(Homo-)Sexualitéit nach émmer en Tabuthema ass. D’Opmierksamkeet
op spezifesch Problematiken ze lenken, déi marginaliséiert Gruppe he-
treffen, bedeit net, hier Schwieregkeeten ze isoléieren. Villméi geet
et dorém, hier Erfahrungen ze valoriséieren, fir besser kénnen hiere
Bediirfnisser entgéint ze kommen.

Een Zil vun déser Broschiir hesteet doran, Persounen, déi enger sexuel-
ler oder geschlechtlecher Minoritéit ugehéiere, ze informéieren an ze
sensibiliséieren. Se riicht sech awer och u Personal aus dem Fleege- an
Eductatiounssecteur, dat bei hierer Aarbescht mat désem Sujet kon-
frontéiert ass.

Eisen Zentrum ass vum Ministere de la Famille, de I'Intégration et a la
Grande Région conventionnéiert. Eisen Optrag beinhalt den Acceuil an
d’Animatioun, socio-familiar Berodung a socio-éducativ Formatiounen.
An eiser Bibliothéik stelle mir Ressourcen zur Verfiigung a bidde Bero-
dung un zu éducativem Material iwwer sexuell Orientéierungen, Trans-
identitéit a Geschlecht.

